
«Қаржы құралдарымен мәмілелер жасауға қосылу шартының стандартты нысанын бекіту туралы» Қазақстан Республикасы Ұлттық Банкі Директорлар кеңесінің 2018 жылғы 19 наурыздағы № 21 қаулысына

өзгерістер мен толықтырулар енгізу туралы
«Қазақстан Республикасының Ұлттық Банкі туралы» 1995 жылғы 
30 наурыздағы Қазақстан Республикасының Заңына сәйкес Қазақстан Республикасы Ұлттық Банкінің Директорлар кеңесі ҚАУЛЫ ЕТЕДІ:

1. «Қаржы құралдарымен мәмілелер жасауға қосылу шартының стандартты нысанын бекіту туралы» Қазақстан Республикасы Ұлттық Банкі Директорлар кеңесінің 2018 жылғы 19 наурыздағы № 21 қаулысына мынадай өзгерістер мен толықтырулар енгізілсін:  

көрсетілген қаулыға қосымша болып табылатын Қаржы құралдарымен мәмілелер жасасуға қосылу шартында: 
кіріспесі мынадай редакцияда жазылсын:

«Осы Қаржы құралдарымен мәмілелер жасасуға қосылу шарты  (бұдан әрі – Шарт) «Қазақстан Республикасының Ұлттық Банкі» республикалық мемлекеттік мекемесі, бұдан әрі «Ұлттық Банк» деп аталады және Шартқа 1-қосымшаға сәйкес Шартқа қосылуға арналған өтініш (бұдан әрі – Өтініш) берген Қарсы әріптес, бұдан әрі бірлесіп Тараптар, ал жеке алғанда «Тарап» деп аталады, арасындағы Қазақстан Республикасының қаржы нарығында қаржы құралдарымен мәмілелер жасау жөніндегі қатынастарды реттейді. Өтінішті Қазақстан Республикасының резиденттері болып табылатын Қарсы әріптестер бере алады.»;

1.1-тармақ мынадай редакцияда жазылсын:

«1.1. Шарттың мәні Ұлттық Банктің қысқа мерзімді ноттарымен операцияларды, депозиттерді (банктік салымдарды), депозиттік аукциондарды, бағалы қағаздарды кері сата отырып сатып алу аукциондарын және бағалы қағаздарды кері сатып ала отырып сату аукциондарын қоспағанда, Тараптардың Қазақстан Республикасының Азаматтық кодексіне сәйкес Шартта айқындалған талаптармен Қазақстан Республикасының қаржы нарығында Шартқа 1-қосымшаға сәйкес нысан бойынша Өтініште көрсетілген қаржы құралдарымен екіжақты мәмілелер жасасуға уағдаластығы болып табылады.»;

1.2-тармақтың бірінші бөлігі мынадай редакцияда жазылсын:

«1.2. Шартқа қосылу үшін Қарсы әріптес Ұлттық Банкке мынадай құжаттар жібереді: 

1) уәкілетті мемлекеттік орган берген бағалы қағаздар нарығында кәсіби қызметті жүзеге асыруға лицензияның бар екендігі туралы мәліметтер (Шартқа сәйкес бағалы қағаздармен мәмілелер жасасқан жағдайда) көрсетілген «Қазақстан Республикасы Ұлттық Банкінің Қазақстан банкаралық есеп айырысу орталығы» шаруашылық жүргізу құқығындағы республикалық мемлекеттік кәсіпорнының қаржылық автоматтандырылған ақпарат тасымалдау жүйесі (бұдан әрі – ҚБЕО ҚААТЖ) арқылы электрондық түрдегі не әлеуетті Қарсы әріптестің уәкілетті адамы қол қойған қағаз тасымалдағыштағы Шартқа қосылуға арналған Өтініш; 
2) Карсы әріптес бекіткен, Қарсы әріптестің қаржы құралдарымен мәмілелер жасауға уәкілетті қызметкерлерінің тізімі;

3) жарғы не оның нотариат куәландырған көшірмесі, ал егер Қарсы әріптес өз қызметін үлгі жарғының негізінде жүзеге асырған жағдайда – қызметті үлгі жарғының негізінде жүзеге асыру фактісін растайтын құжат; 

4) Қарсы әріптестің мәміле паспортына қол қоюға уәкілетті қызметкерлерінің қол қою үлгілері бар нотариат куәландырған құжат. 

Өтініш Қарсы әріптестің Шарттың талаптарымен танысқанын және Шартты толық көлемде, қандай да бір ескертулерсіз және қарсылықсыз қабылдағанын білдіреді. Егер Ұлттық Банкте Өтініштің Қарсы әріптес қол қойған немесе ҚБЕО ҚААТЖ арқылы ұсынылған данасы болса, Қарсы әріптес оның Шартты оқымағанының, қабылдамағанының немесе түсінбегенінің дәлелі ретінде Шартта оның қолының жоқ екеніне сілтеме жасауға құқылы емес. Қарсы әріптес қаржы құралдарымен екіжақты мәмілелер жасасудың барлық талабын қабылдайды және Өтініш негізінде Шартқа қосылады. 
Ұлттық Банк Қарсы әріптестен Өтінішті алғаннан және қарағаннан кейін Шартқа 3-қосымшаға сәйкес нысан бойынша Шартқа қосылу туралы хабарламаны не Шартқа 4-қосымшаға сәйкес нысан бойынша Шартқа қосудан дәлелді бас тартуды поштамен не ҚБЕО ҚААТЖ арқылы электрондық түрде жібереді. Шартқа қосылу туралы хабарлама не Шартқа қосылудан дәлелді бас тарту Өтініш келіп түскен күннен бастап 10 (он) жұмыс күні ішінде Қарсы әріптеске беріледі.»;
1.3-тармақ мынадай редакцияда жазылсын:

«1.3. Қаржы құралдарымен мәмілелер Ұлттық Банк және өз атынан және үшінші тараптардың қатысуынсыз Қарсы әріптес арасында жүзеге асырылады.»; 
мынадай мазмұндағы 1.4-1-тармақпен толықтырылсын:

«1.4-1. Шартта Қазақстан Республикасының Азаматтық кодексінде, «Қазақстан Республикасындағы банктер және банк қызметі туралы» 1995 жылғы 31 тамыздағы, «Бағалы қағаздар рыногы туралы» 2003 жылғы 2 шілдедегі Қазақстан Республикасының заңдарында көзделген ұғымдар, сондай-ақ мынадай ұғымдар пайдаланылады: 

1) бағалы қағаздармен мәмілелер – бағалы қағаздарды сатып алудан және (немесе) сатудан тұратын ашық нарық операциялары, тікелей және кері РЕПО операциялары;

2) банкаралық нарық – ұйымдастырылмаған нарықта қаржы құралдарын сатып алу және (немесе) сату операцияларын жүзеге асыру кезінде туындайтын қатынастардың жиынтығы;

3) валюта – Қазақстан Республикасының және шет мемлекеттердің ақша бірлігі (заңды төлем құралы);
4) валюталық мәміле – банкаралық нарықта валюта сатып алу және (немесе) сату;

5) жұмыс күні – Қазақстан Республикасының қаржы ұйымдары операциялар жүргізу үшін ашық болатын уақыт кезеңі;
6) Қарсы әріптес – Шартқа қосылған, Ұлттық Банкпен жасалатын мәмілеге қатысушы;
7) локо своп – түрі мен сапасы бойынша бірдей тазартылған бағалы металдардың орналасқан жерін айырбастау операциясы;
8) мәміле паспорты – мәміледе көрсетілген талаптарға сәйкес қаржы құралдарымен мәміленің жасалғанын білдіретін құжат;

9) сапа свопы – түрі бірдей, бірақ сапасы әр түрлі тазартылған бағалы металдарды айырбастау жөніндегі операция; 

10) сауда бөлімшесі – Ұлттық Банктің ақша-кредит саясатын іске асыру операцияларын жүзеге асыруға және Ұлттық Банктің алтынвалюта активтерін басқаруға жауапты Ұлттық Банк бөлімшесі;

11) тазартылған бағалы металдар – бұл Лондон бағалы металдар нарығы қауымдастығының (London bullion market association) немесе Лондон платина тобы металдары қауымдастығының (London Platinum and Palladium Market) талаптарына және (немесе) Еуразиялық экономикалық одаққа мүше мемлекеттерде белгіленген стандарттарға және талаптарға және (немесе) шығарылған елінің стандарттарына және техникалық талаптарына (алтын үшін тазалық таңбасы 995/1000 төмен емес, платина және палладий үшін 999,5/1000 төмен емес және күміс үшін 999/1000 төмен емес таңба) сәйкес ең төменгі сынамдағы металдар сапасы бар құйма түріндегі бағалы металдар;

12) тазартылған бағалы металдармен мәмілелер – тазартылған бағалы металдармен депозиттерді, локо свопты және своп сапаны қоса алғанда, тазартылған бағалы металдарға меншік құқығына және өзге де құқықтарға өтумен байланысты мәмілелер;

13) туынды қаржы құралдарымен мәміле – Тараптардың құқықтары мен міндеттемелерін сатып алу, сату немесе базалық активке айырбастау операциялары;
14) Bloomberg, Reuters FX Trading жүйелері – мәмілелер жасау мақсатында пайдаланушылары арасында байланыс жүзеге асырылатын мамандандырылған бағдарламалық қамтамасыз етулер және жабдықтар кешендері;

15) LIBOR сыйақы мөлшерлемесі – мерзімінің өтуі қалыптасқан күні Лондон қаласының уақытымен таңертеңгі сағат 11.30-да тіркелген бір күн мерзімі бар банкаралық қарыздар бойынша орташа алынған пайыздық мөлшерлеме; 
16) SWIFT жүйесі – халықаралық банкаралық ақпарат беру және төлемдер жасау жүйесі (Society for World Interbank Financial Telecommunication (Дүниежүзілік банкаралық қаржылық байланыс арналарының қоғамдастығы);

17) «cut-off time» – мәмілелер жасауды аяқтау уақыты және (немесе) мәмілелер бойынша есеп айырысуларды орындауды аяқтау уақыты.»

мынадай мазмұндағы 1-1-бөліммен толықтырылсын: 

«1-1. Шарт жасасу талаптары

1-1.1. Ұлттық Банк пен Қарсы әріптес арасындағы мәмілелер: 

1) сауда бөлімшесі дилерлерінің Қарсы әріптеспен Bloomberg немесе Reuters FX Trading жүйесімен келіссөздер жүргізуі;

2) Қарсы әріптестен факспен немесе электрондық поштамен мәміле паспортын қатар ала отырып, жазып алатын телефонмен келіссөздер жүргізу жолымен жүзеге асырылады .

1-1.2. Дилерлер мәміле талаптарын растаған сәттен бастап мәміле жасалған болып саналады. 

Мыналар: 

1) жазып алатын телефонмен Қарсы әріптестен факспен немесе электрондық поштамен мәміле паспортын қатар ала отырып, мәміле талаптарын сөзбе-сөз растау сәті; 

2) Bloomberg немесе Reuters FX Trading жүйелерімен мәміленің жасалғанын растау туралы хабарлар алмасу сәті мәміле талаптарын растау болып саналады. 

1-1.3. Мәмілелердің Bloomberg және Reuters FX Trading жүйелерінде жасалғанын растай отырып, цифрлық тасымалдағыштардағы жазулар, мәміле паспорттарының түпнұсқалары немесе көшірмелері, әңгімелесулердің мәтіндері мәміленің жасалу фактісін растайтын құжаттар болып саналады. 

1-1.4. Мәміленің мәміле бойынша жіберілген растауда көрсетілген талаптарының мәміле жасасу кезінде келісілген талаптардан айырмашылықтары анықталған жағдайда Тараптар бұған дейін мәміле жасасу кезінде келісілген шынайы талаптардың негізінде айырмашылықтарды реттеу шараларын қабылдайды және дәлсіздікке жол берген Тарап басқа Тарапқа мәміленің шынайы талаптарына сәйкес келетін талаптармен мәміле бойынша түзетілген растауды ұсынады. 

1-1.5. Жазып алатын телефонмен немесе факсимильді байланыспен мәміле жасасқан жағдайда Тараптар мәміле жасалғаннан кейін 5 (бес) жұмыс күнінен кешіктірмей мәміле паспорттарының түпнұсқаларымен алмасады. 

1-1.6. Мәміле бойынша есеп айырысу жүзеге асырылған сәттен бастап мәміле орындалған болып саналады. 

1-1.7. Ұлттық Банктің мәмілелері бойынша есеп айырысу мынадай талаптармен жүзеге асырылады: 

1) спот алды (мәміле жасалған күні не мәміле жасалған күннен кейінгі жұмыс күні) Т+0, Т+1;

2) спот (мәміле күнінен кейін екінші жұмыс күні) Т+2;

3) форвард-аутрайт (мәміле күнінен кейін үшінші және одан кейінгі жұмыс күндері) Т+3 және жоғары. 

1-1.8. РЕПО операцияларының мерзімі 1 (бір) жылдан аспайды. РЕПО операциялары бойынша бір жылдағы күндер саны күнтізбелік 365 (үш жүз алпыс бес) күнге тең деп қабылданады. 

1-1.9. Банкаралық нарықта жасалған РЕПО операциялары бойынша РЕПО операциялары бойынша міндеттемелердің орындалуын қамтамасыз ету үшін кепіл ретінде қабылданатын бағалы қағаздардың нарықтық құнын дисконттау пайызы мен олардың тізбесін Ұлттық Банк белгілейді. 

1-1.10. РЕПО операциялары бойынша банкаралық нарықта сыйақы мөлшерлемелерін Ұлттық Банк белгілейді. 

1-1.11. Теңгемен мәмілелер мен операциялар үшін «cut-off time» операцияның немесе мәміленің түріне қарай  белгіленеді. Шетел валютасымен мәмілелер мен операциялар үшін «cut-off time»  орындау (есеп айырысуларды) үші қажетті уақыт және әрбір жеке валюта үшін кастодиан және (немесе) корреспондент банк белгілеген шектеулер сақтала отырып белгіленеді.   

Ұлттық Банктің мәмілелері мен операциялары үшін «cut-off time»-да Ұлттық Банк белгілейді.»;

2.1-тармақтың 2) тармақшасы мынадай редакцияда жазылсын:

«2) мәмілелер жасасуға уәкілетті тұлғалар тізіміндегі өзгерістер туралы бір біріне осындай өзгеріс болған күннен бастап 3 (үш) жұмыс күні ішінде жазбаша хабарлауға;»; 

3.4-тармақ мынадай редакцияда жазылсын:

«3.4. Банкаралық ақша аудару жүйесінің жұмыс істеуін қамтамасыз ететін ұйымның, бағалы қағаздарды бірыңғай тіркеушінің, бағалы қағаздардың орталық депозитарийінің, SWIFT жүйесінің электрондық жүйелерінің дұрыс жұмыс істемеуі нәтижесінде мәмілені жасасу және орындау (төлемді және (немесе) есеп айырысуды жүзеге асыру, бағалы қағаздарды аудару) кешіктірілген жағдайда, Ұлттық Банк Қарсы әріптес алдында жауапкершілік атқармайды.»; 

6-бөлім мынадай мазмұндағы 6.3-тармақпен толықтырылсын:

«6.3. Шарт бұзылған жағдайда Ұлттық Банк Қарсы әріптеске Шартқа 5-қосымшаға сәйкес Шартты бұзу туралы хабарлама береді.»;

7.1-тармақтың бірінші абзацы мынадай редакцияда жазылсын:

«7.1. Қаржы нарығына қатысушылардың алдындағы ағымдағы міндеттемелерді орындамауды қоса алғанда, Қарсы әріптестің қаржылық жай-күйінің нашарлауын білдіретін объективті жағдайлар болған жағдайда, Ұлттық Банк Шарттың 2.2-тармағы 4) тармақшасының және 6.2-тармағының талаптарын қолданбай Шартты біржақты тәртіппен бұзуға құқылы. Қарсы әріптес Ұлттық Банктен ҚБЕО-ның ҚААТЖ-мен берілген, поштамен қағаз тасымалдағыштағы және басқа байланыс арналары (SWIFT байланыс арнасы арқылы электрондық поштамен) бойынша электрондық түрдегі Шартты бұзу туралы жазбаша хабарлама алған сәттен бастап Шарт бұзылған болып саналады.».

1-қосымшада:

екінші бөлігінің бесінші абзацында «бағалы металдармен мәмілелер» деген сөздер «тазартылған бағалы металдармен операциялар» деген сөздермен ауыстырылсын; 
осы қаулыға қосымшаға сәйкес редакцияда 5-қосымшамен толықтырылсын. 

2. Монетарлық операциялар департаменті осы қаулыны Қазақстан Республикасы Ұлттық Банкінің ресми интернет-ресурсына орналастырсын. 

3. Осы қаулының орындалуын бақылау Қазақстан Республикасының Ұлттық Банкі Төрағасының орынбасары Е.А. Біртановқа жүктелсін. 

4. Осы қаулы
 2020 жылғы 1 қаңтардан бастап күшіне енеді. 

	Ұлттық Банк
   Төрағасы
	Е. Досаев

	 
	


Қазақстан Республикасы 

Ұлттық Банкі Директорлар кеңесінің 

2019 жылғы «24» желтоқсандағы

№ 96 қаулысына

қосымша 

Қаржы  құралдарымен мәмілелер

  жасасуға қосылу шартына

5-қосымша

Нысан
№________                                                                      20__жылғы «___»________

Қаржы  құралдарымен мәмілелер жасасуға қосылу 

шартын бұзу туралы хабарлама 

Осы арқылы Қазақстан Республикасының Ұлттық Банкі ______________

__________________________________ __________________ байланысты 

           (Қарсы әріптестің атауы)

(себебі көрсетілсін)

Қаржы   құралдарымен мәмілелер жасасуға қосылу шартын бұзу туралы хабарлайды. 

Монетарлық операциялар департаментінің

басшысы немесе оның орнындағы адам



_________________________________________        __________________

     (тегі, аты, әкесінің аты (ол болса)                                       (қолы)

Мөр орны

� «Қаржы құралдарымен мәмілелер жасауға қосылу шартының стандартты нысанын бекіту туралы» Қазақстан Республикасы Ұлттық Банкі Директорлар кеңесінің 2018 жылғы 19 наурыздағы № 21 қаулысына өзгерістер мен толықтырулар енгізу туралы  





